
yo‘nalishi bo‘yicha musiqiy ta’limning boshlang‘ich bo‘g‘ini uchun ta’lim asoslari 

shakllandi. 

Xalq cholg‘ularida ijrochilik usuliyotini takomillashtirishni quyidagi asosiy 

bosqichlargabo‘lish mumkin: 

1.Zamonaviy umumiy va musiqiy pedagogika, psixologiya va didaktika 

masalalarini chuqur o‘rganish. 

2.Maxsus usuliyotlar natijalarini, dars berish tajribalarini o‘rganish va 

umumlashtirish. 

3. Oldingi maktablar hamda yo‘nalishlarni tanqidiy tahlil qilish, buning natijasida 

zamonaviy ta’lim rivoji tamoyillarini ishlab chiqish. 

Yuqorida bildirilgan fikr-mulohazalardan kelib chiqib holda shuni ta’kidlashimiz 

kerakki, bugungi kunda zamonaviy talablarga javob beruvchi o‘zbek xalq cholg‘ularini 

o‘qitish usuliyotini, ta’limning har bir bosqichiga (boshlang‘ich, o‘rta, oliy) alohida, 

o‘ziga xos ravishda yondashib, kelajakda yangi avlod adabiyotlarini yaratgan holdagina 

kasbiy tayyorgarlikning sifatini ta’minlashimiz mumkin. Birinchi navbatda musiqiy 

maktablar, ixtisoslashgan san’at maktablari va oliy o‘quv yurtlari uchun zamonaviy 

talablarga javob beruvchi o‘quv dasturlarini yaratish va ijrochilik san’ati madaniyatini 

yuqori saviyada tarbiyalash masalalarini hal etishimiz lozim bo‘ladi.1 

Adabiyotlar 

1.S.B.Saidiy. Cholg‘ushunoslik va cholg‘ulashtirish asoslari.-Darsligi. “Musiqa” 

nashriyoti. Toshkent- 2016. 

2.S.B.Saidiy. O‘zbek xalq cholg’ulari uchun partitura va klavirlar. “Musiqa” 

nashriyoti. Toshkent- 2015. 

3.M.A.Ilxomov. Cholg‘u ijrochiligi. ”Mehnat nashriyoti”, T., 2010. 

4.X.Nurmatov.O.Fayziev. “Cholg‘u ijrochiligi rubob” o‘quv qo‘llanma T.2009. 

5.Sh.Rahimov. X. Nurmatov. “Cholg‘u ijrochiligi tarixi” o‘quv qo‘llanma. T.2009. 

6.X.Nurmatov. “Rubob darsligi”. Toshkent. O‘qituvchi nashriyoti. 1993. 

7.Karimov O.I., O‘quv qo‘llanma “Cholg‘u ijrochiligi va ansambli” Buxorо- 2019y.   

8. A.I.Petrosyans, Instrumentoveayeniye (Uzbekskiye narodnye instrumenti) 

Toshkent- 1980. 

 

 

OʻZBEK XALQ QOʻSHIQLARINI O’RGANISHDA  HOFIZLIK SAN’ATI 

Raxmatova M.O.,  BuxDU Musiqa ta’limi kafedrasi o‘qituvchisi 

 

ANNOTASIYA: Musiqa sanʼati insoniyatning maʼnaviy boyligi, estetik 

dunyoqarashi va kelajak kamolotining belgilovchi mezonlardan biri sifatida ardoqlanib 

keladi. Unda har bir xalqning milliy anʼanalari, urf-odatlari, marosim va qadriyatlari 

munosib oʻrin olgan. Yoʻnalishlar qatorida hofizlik sanʼati eng qadimiysi, amaliy 

tajribada pishgan va amaliyot jarayonida mukammallikka erishgan tarmoqlardan biri 

sifatida shakllangan. Hofizlik musiqa sanʼatining barcha tarmoqlariga birdek taʼsir 

etadigan hamda bir meʼyorda va ibrat boʻladigan xususiyatlar bilan sugʻorilgan. Shuning 

uchun boʻlsa kerak hofizlik sanʼati sertarmoq, tartibli, tarkibli, muayyan qonuniyatlarga 

asoslangan va, albatta oʻziga xos ananalarini yuzaga keltirgan soha desak, adashmagan 

                                                      
1 Karimov O.I., O‘quv qo‘llanma “Cholg‘u ijrochiligi va ansambli” Buxorо- 2019y.  18 бет 

boʻlamiz. Bularning barchasini shakllanib rivojlanishi esa, musiqaning kuchini, sehrini 

namoyon etuvchi “Ijrochilik”, yaʼni musiqa ohanglari jonli jarayonining natijasidir. 

Kalit so’zlar: sanʼat, talqin, hofiz, oʻzbek, musiqa,  sanʼat, xonandalik, soha, 

yoʻnalish, folklor, aytimlar, doston, ijrochilig, marosim.  

Ijrochilikning ana shunday asosiy qonunlari xonandalik, cholgʻuchilik (sozandalik) 

hamda raqs yoʻnalishlarida namoyon boʻladi. Ularning har biri alohida va shu bilan birga 

uygʻunlashgan holda xalk ijrochilik amaliyotida shakllangan va rivojlangan. Pirovardida, 

sanʼat deb atalmish maʼnaviyatimizning sirli, badiiy, ruhiy va jozibali jihatlarini 

namoyish etuvchi turlari sifatida muhrlangan. Qayd etish joizki, ijrochilikda doimo uch 

jihat mushtarak rivojlangan: ijod, talqin va tinglovchilar bilan ruhiy (psixologik) 

bogʻlanish. Ijro saviyasi ana shu jihatlarining mutanosibligiga bevosita bogʻliqdir. 

Ijrochining masʼuliyati mahorat va talqin kabi unsurlardan, eshituvchining holati esa, 

uning tajriba va koʻnikmalaridan kelib chiqadi. Demak, ijrochining asosiy vazifasi kuy va 

aytimlarni latif va zarif shakllarda ijro etish va shu bilan tinglovchilarga taʼsir 

oʻtkazishdir. 

Biz bilamizki, tovush bu-zohiriy koʻrinish. Unga turli vosita va harakatlar bilan 

erishiladi. Eng muhimi, tovushning chiroyli, goʻzal, maʼnoli hamda dardli tarannum 

etilishidadir. Bu esa ijrochilikning negizida turgan asosiy mohiyati hisoblanadi. Uzbek 

musiqa ijrochiligida eng mahoratli, bilimli va ilmli xonandalar hamda ovoz yordamida 

talqin etuvchilarni “hofiz” deb atash rasm boʻlgan. Hofizlikning turlari va shunga xos 

tarixiy maʼlumotlar oʻtmish allomalarning yozma manbaʼlarida oʻz ifodasini topgan. 

Oʻzbek musiqa sanʼatida xonandalik, oʻz sohasi va yoʻnalishidan kelib chiqib turli 

sharoitlarga moslashgan holda shakllanib, rivojlanib kelgan. Oddiy folklor aytimlari, 

doston ijrochiligi, turli marosim aytimlari, zamonaviy akademik(vokal) va estrada 

xonandaligi, mumtoz xonandalik shular qatoriga kiradi. Har bir yoʻnalish shakl va 

ijrochilik nuqtai nazaridan oʻz uslubi, qonun-qoidalari va shaklu-shamoillariga egadir. 

Ular orasida klassik xususiyatlar doirasida shakllangan va eng mukammal anʼanalarni 

oʻzida aks ettirgan anʼanaviy yoʻnalish oʻzining barcha xususiyati, nufuzi va salohiyati 

bilan ibrat boʻlib kelmoqda. Amaliyotda, yaʼni mumtoz musiqa xonandaligida, azaldan, 

oʻzbek xalqining eng goʻzal urf-odatlari, milliy ruhiyati bilan bogʻliq qadriyatlari yuzaga 

kelib, xalqning boy maʼnaviyatini inʼikos ettirib kelgan. Shu bois boʻlsa kerak, 

xonandalik anʼanasida mumtoz aytim yoʻnalishlari va uslublari shakllanib borgan. Buni 

amaliyotda anʼanaviy xonandalik (mumtoz ashulachilik va mumtoz qoʻshiqchilik) sanʼati 

yoʻnalishlari sifatida yuritish odat tusiga aylandi. Milliy mumtoz ashulachilik anʼanalari 

oʻzbek anʼanaviy xonandalik sanʼatining asosi boʻlib rivojlandi. Bizning davrga kelib, 

xonandalikning eng mahoratli va bilimli darajasini, “hofizlik sanʼati” deb yuritish odat 

boʻldi. Hofizlik sanʼati anʼanaviy xonandalikning ibratli namunasi sifatida amaliyotda 

qoʻllanila boshlandi. Eng nufuzli anʼanaviy xonanda namoyandalariga esa “Xalq hofizi” 

faxriy unvoni berish taʼsis etildi. 

Hofizlik sanʼati xonandalikning eng yuqori darajasi sifatida bir qator talab, bilim 

hamda amaliy unsurlarni oʻzida mujassam etadi. Albatta birlamchi jarayon bu – ovozdir. 

Ovoz ham koʻpjihatli ekanligini unutmaslik lozim. Ikkinchi jarayonni saboq bilan 

bogʻlash mumkin. Uning natijasida bilim, yaʼni hofizlik xonish Bilan bogʻliq ilm darajasi 

namoyon boʻlishi lozim. Yaʼni, ijro mahorati, soʻz talaffuzi, ohang tarannumi, meros va 

ijodiy munosabat. Buning zaminida esa oʻzbek amaliy sanʼatida eng muhim hisoblangan 

omil ustoz-shogird anʼanasi yotadi. Ushbu anʼana mumtoz sanʼat rivojining garovi 

sifatida azal-azaldan xalqimiz amaliyotida katta ahamiyat kasb etib kelgan. Ustoz-shogird 

anʼanasi negizi esa, ilm oʻrganish demakdir va unda bir qator saboq mezonlarini oʻtash 

taqozo etiladi. 

Jumladan: - xonandalik sanʼati; - Ijrochilik sanʼati; ovoz imkoniyatlari va talqini 

bilan bogʻliq qonuniyatlar; matn hamda talaffuz masalalari; soʻz va ohang; - ijro 

madaniyati; - repertuar tanlash asoslari. Hofizlik sanʼatining ushbu jihatlari oʻtmishdan 

xonandalar ijrochilik anʼanalarida shakllangan va mukammal talqin uchun zarur boʻlgan 

isteʼdod, saboq va mahoratlarining amaliyotda sinalgan mezonlariga aylangandir. Shu 

bois boʻlsa kerak, hofizlik musiqa sanʼati, azaldan ijrochilikning mavjud barcha 

sohalarida ibratli tarmoq ekanligini namoyon etib kelgan. 

Xulosa qilib aytganda odatga koʻra, ovoz talqini bilan bogʻliq sanʼat ijrochiligining 

zamini bir boʻlsa kerak. Faqat uni toʻgʻri idroklash hamda mahorat bilan kuylash juda 

muhimdir. Zero, shiddat bilan, qalb sadolarini qoʻshib, mungli, tarovatli, dardli hamda 

jozibali kuylash oqibatida har qanday yoʻnalish talqini zafar topishi muqarrar. Yurak-qalb 

bilan ulanmagan ijro borki his-hayajon va dardli ohang tarannum etishga qodir emas. 

Adabiyotlar 

1. H.Nurmаtоv, О. Ibrоhimоv, А.Mаnsurоv vа bоshqаlаr.1-7 sinflаr musiqа 

dаrsliklаri. T. 1999, 2000. 2001, 2002, 2003,  2007, 2008 y. 

2.Gulnоrа Shаripоvа.Musiqа o‘qitish mеtоdikаsi. Mа’ruzаlаr mаtni. Tоshkеnt. 

Nizоmiy TDPU. 2000. 

3. N.Hаmrоqulоv Аn’аnаviy ijrоchilik vа mаqоm аsоslаri. Mа’ruzаlаr mаtni.. 

SаmDU 2005. 

4.S.H. Yo‘ldоshеvа. O‘zbеkistоndа musiqа tа’lim-tаrbiyasining rivоjlаnishi. T. 

«O‘qituvchi» 1985. 

5.YU.Rаjаbiy. O‘zbеk хаlq musiqаsi. 1-5 qismlаr. 

 

 

AN’ANAVIY XONANDALIK IJROCHILIGIDA OVOZ TANLASH VA 

TARBIYALASH 

Ramazonova O’.X., BuxDU Musiqa ta’limi kafedrasi o‘qituvchisi 

 

ANNOTASIYA: An’anaviy ijrochiligimizning gultoji- maqomlar va ular asosida 

yaratilgan xalq ashulalari, bastakorlar asarlarini  o’rta maxsus va Oliy o’quv 

yaratishdargohlarida ta’lim olayotgan yosh avlodga o’rgatish,aniqrog’I,ularning 

tafakkuri,ongiga singdirish kundan-kunga dolzarb ahamiyat kasb etib kelmoqda. 

Xususan, an’anaviy xonandalik fanini o’qitish zamirida mumtoz ashulalarning talaba 

ruhiga ta’siri,ularda paydo qiladigan fikriy o’zgarishlar va etik-estetik rivojlanishida 

yaqqol namoyon bo’ladi. 

Kalit so’zlar: Xotira, zehn, iqtidor, uzoq, tajriba, ovoz, an’anaviy, xonandalik, mos,  

ijro, mumtoz, ashulachilikka  

Ta’kidlash kerakki, kuydan ko’ra ashulani tushunish, idrok etish ancha oson 

kechadi. Buning sababi, ashulada ham badiiy, ham musiqiy matn mavjud. Kuyda esafaqat 

musiqiy matn bor bo’lib, uni talaba his etishi, hamda ana shu hissiyot asnosida tasavvur 

qilishi, idrok etishi mumkin. Ammo bu tushunchalaru tasavvurlarni so’zda ifodalash 

baxti har kimga ham nasib etavermaydi. Ashulani tushunishda undagi ohanglariga 

qo’yilgan she’riy matnlar, ilk qadar talabaga yordam beradi. Shu bois, aksar talabalar 

